ԱՄՓՈՓԱԹԵՐԹ  
ԱՆՇԱՐԺ ԳՈՒՅՔ  ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն

	26.01.2022թ.

	
	N 01/8-5/1407-2022

	        Դիտողություններ և առաջարկություններ չունի։

	2. ՀՀ պաշտպանության նախարարություն
	26.01.2022թ.

	
	N ՊՆ/510/359-2022

	2022 թվականի հունվարի 18-ի Ձեր N ԳՍ//1080-2022 գրությամբ ներկայացված Անշարժ գույք հետ վերցնելու և ամրացնելու մասին» Կառավարության որոշման նախագծի ուսումնասիրության արդյունքներով ունենք հետևյալ առաջարկությունները.
	1. 2-րդ կետի 1-ին ենթակետում Նախարարություն բառից հետո լրացնել և Կոմիտե բառերը,	
	2. 3-րդ կետը դարձնել 2-րդ կետի 4-րդ ենթակետ և Նախարարին՝ բառը հանել, ժամկետում բառից հետո լրացնել Նախարարության հետ համատեղ բառերը, իսկ վերաբերյալ՝ համապատասխան տեղեկատվությունը տրամադրելով Կոմիտեին բառերը փոխարինել համար բառով,	
	3. 4-րդ կետը դարձնել 3-րդ կետ և շարադրել հետևյալ բովանդակությամբ.	
	3. Սահմանել, որ սույն որոշման հավելվածում ներառված յուրաքանչյուր անվանում անշարժ գույքի պահառությունը, մինչև Կոմիտեի հետ հանձնման-ընդունման ակտի ստորագրումը, իրականացնում է նախարարությունը, իսկ հանձնման-ընդունման ակտի ստորագրման պահից՝ Կոմիտեն:
	1. Ընդունվել է
Նախագծի 2-րդ կետի 1-ին ենթակետում կատարվել է համապատասխան լրացում։
2. Ընդունվել է նախագծի 2-րդ կետի 4-րդ ենթակետը խմբագրվել է։
3. Ընդունվել է նախագծում կատարվել է համապատասխան փոփոխություն և հաշվի առնելով ներկայացված առաջարկությունը նախագծի 2-րդ կետում ավելացվել է նոր՝ 5-րդ ենթակետ

	3. Կադաստրի կոմիտե
	24.01.2022թ.

	
	N ՍԹ/636-2022

	«Անշարժ գույք հետ վերցնելու և ամրացնելու մասին»                                       ՀՀ կառավարության որոշման նախագծի (այսուհետ՝ Նախագիծ) վերաբերյալ դիտողություններ և առաջարկություններ չունենք։
Միաժամանակ տեղեկացնում ենք, որ Կադաստրի կոմիտեն Նախագծին կից հավելվածի ցանկում ներառված անշարժ գույքի վերաբերյալ իր դիրքորոշումը ներկայացրել է 2021 թվականի դեկտեմբերի 27-ի N ՍԹ/12225-2021 գրությամբ։
Նախագծի հավելվածում ներառված մի շարք անշարժ գույքերի համար ներկայացված տվյալները (հասցե, հողամասի և շենք-շինությունների մակերեսներ) չեն համապատասխանում Հայաստանի անշարժ գույքի տեղեկատվական համակարգում (ARPIS) առկա փաստաթղթերի և կադաստրային քարտեզների տվյալներին (օրինակ՝ 5-րդ, 6-րդ, 11-րդ, 15-րդ, 36-րդ տողերում հողամասերի մակերեսները չեն համապատասխանում կադաստրային քարտեզներում արտացոլված հողամասերի մակերեսներին, 5-րդ, 47-րդ, 61-րդ տողերում շենքերի, շինությունների մակերեսները չեն համապատասխանում իրավունքների պետական գրանցման վկայականներում նշված մակերեսներին, 15-ից 18-րդ տողերում նշված N 24/24, N 24/25, N 24/26 և N 24/27 հասցեների գրանցման վերաբերյալ կադաստրային գործերում փաստաթղթեր առկա չեն):
	




Ընդունվել է
Հիմք ընդունելով Կադաստրի կոմիտեի կողմից 2021 թվականի դեկտեմբերի 27-ի N ՍԹ/12225-2021 գրությամբ տրամադրված տեղեկատվությունը՝ նախագիծն ամբողջությամբ խմբագրվել է՝ սահմանվելով, որ կստեղծվի հանձնաժողով նախագծի հավելվածում ներառված գույքի հետ կապված բոլոր խնդիրները վեր հանելու և շտկելու համար։

	    4. ՀՀ վարչապետի աշխատակազմի իրավաբանական վարչության եզրակացություն
	22.02.2022թ.

	
	N 02/16.3/5307-2022

	1. Նախագծի 1-ին կետով նախատեսվում է ՀՀ պաշտպանության նախարարությանն ամրացված անշարժ գույքը՝ համաձայն հավելվածի, հետ վերցնել և ամրացնել պետական գույքի կառավարման կոմիտեին: Սակայն հարկ է նշել, որ հավելվածում ներառված չեն հողամասերի պետական գրանցման վկայականի համարները, ինչը հնարավորություն չի տալիս նույնականացնել հողամասերը:
2. Նախագծի 2-րդ կետով ենթակետով նախատեսվում է ստեղծել հանձնաժողով՝ հավելվածում նշված գույքը ուսումնասիրելու, և ըստ այդմ հանձնման-ընդունման աշխատանքներ իրականացնելու նպատակով: Սակայն հարկ է նկատի ունենալ, որ նախագծի 1-ին և 2-րդ կետերի միջև առկա է ներքին հակասություն, մասնավորապես՝ 1-ին կետով նախատեսվում է գույքը հետ վերցնելու և ամրացնելու իմպերատիվ կարգավորում, մինչդեռ 2-րդ կետով այդ կարգավորումը պայմանավորվում է հանձնաժողովի ստեղծմամբ և վերջինիս կողմից ուսումնասիրության իրականացմամբ: Ուստի կարծում ենք՝ նախագծի 2-րդ կետով սահմանված կարգավորումները վերանայման կարիք ունեն:

	1. Ընդունվել է։
ՀՀ պաշտպանության նախարարության կողմից տրամադրվել են իրավունքի պետական գրանցում ստացած գույքի վկայականները, որոնց հիման վրա նախագծի հավելվածը խմբագրվել է և գրանցում ստացած գույքի տվյալները ներառվել են նախագծի հավելվածում։ Գույքի մի մասի նկատմամբ իրավունքների պետական գրանցում իրականացված չէ։
2. Չի ընդունվել։
Նախագծի 1-ին կետով նախատեսվում է գույքը հետ վերցնել և ամրացնել, իսկ 2-րդ կետի 1-ին ենթակետով նախատեսվում է  ստեղծել հանձնաժողով, որը եռամսյա ժամկետում կուսումնասիրի որոշման հավելվածում ներառված գույքը, կներկայացնի առաջարկություններ դրանց հանձնման-ընդունման ենթակա լինելու վերաբերյալ՝ ներկայացնելով նաև ուսումնասիրության արդյունքում հայտնաբերված անհամապատասխանությունները և դրանց կարգավորման լուծումները, որոնք իրականացնելուց հետո հնարավոր կլինի նաև ապահովել խնդրահարույց գույքի հանձնման-ընդունման աշխատանքների կատարումը։

